Cirkulari 7/2009

Ittra tal-E.T. Mons Mario Grech
Isqof ta’ Ghawdex

fl-okkazjoni tas-Sena Sacerdotali

“Il-fedelta ta’ Kristu, il-Fedelta tas-Sacerdoti”

L-Ordinazzjoni llum (ilbierah) ta’ tliet sacerdoti godda tfakkarna li Kristu ghadu
jzejjen lill-Knisja tieghu f’Ghawdex b’ghadd sabih ta’ sacerdoti li jaghtu servizz lill-
Knisja f’pajjizna u ’l barra minn xtutna.

Naf li hafna minnkom titkellmu dwar is-sacerdoti u I-missjoni taghhom. Il-kotra
ghandhom ghozza kbira lejn is-sacerdoti taghna, u bir-ragun, ghax ezempji ta’
sacerdoti gaddisin fid-djocesi kien hemm u ghad hemm.

Biex is-sacerdoti stess ikomplu jikbru fil-qdusija billi jkunu dejjem aktar leali lejn
Kristu, u biex il-poplu t’Alla u s-so¢jeta jithmu u japprezzaw aktar il-gmiel u I-htiega
tal-ministeru sacerdotali fil-Knisja biex il-bniedem isalva ruhu, il-Papa Benedittu XVI
habbar 1i nhar il-Gimgha 1i gejja, solennita tal-Qalb Imqgaddsa ta’ Gesu, fil-Knisja
universali tibda Sena Sacerdotali Speéjali. Din is-sena tfakkar il-150 sena mill-mewt
ta’ San Gwann Marija Vianney, il-Kurat ta’ Ars, ezempju veru ta’ raghaj fil-qadi tal-
merhla ta’ Kristu.

Matul din is-sena, ahna lkoll — Sacerdoti, Religjuzi, Persuni Kkonsagrati u Laj¢i — ser
infittxu li nghinu lil xulxin biex ikollna vizjoni mgedda tas-sacerdot kattoliku,
nitghallmu nkomplu nharsu lejh bl-ghajnejn tal-fidi, u nitheggu fit-talb ghas-sacerdoti
u ghall-vokazzjonijiet.

Ghalhekk nappella lill-Poplu t’Alla, spe¢jalment lill-morda, biex matul din is-Sena
Sacerdotali jkomplu jitolbu bil-hegga biex din l-esperjenza providenzjali tqaddisna
lkoll.

Fid-Djocesi taghna ser naghtu bidu ghal din is-sena b’celebrazzjoni liturgika bis-
sehem tas-sacerdoti kollha tad-djocesi fil-Knisja parrokkjali tal-Fontana, fejn hija
meqjuma 1-Qalb ta’ Gesu. I¢-¢elebrazzjoni se ssir nhar il-Gimgha li gejja, 19 ta’
Gunju, fil-5.00pm., fil-jum iddedikat ghat-talb ghall-qdusija tas-sa¢erdoti.

Nitlob fugkom ilkoll il-barka tal-Mule;j.

Moghtija mill-Kurja tal-Isqof, illum is-Sibt, 13 ta’ Gunju 2009.

Mons Salv Debrincat + Mario Grech
Kancellier Isqof ta’ Ghawdex



